
1. INNLEIING 
 

Denne konsekvensutgreiinga er utført av Rådgjevande Arkeologar som underkonsulent for 

Nordplan AS, på oppdrag frå Jølster kommune.  

 

Synfaring vart gjort av Oddhild Dokset Engedal 19.10.2017. Oddhild Dokset Engedal har 

vore oppdragsleiar, og Ørjan Engedal har utarbeida temakart og kvalitetssikra arbeidet. Alle 

foto er tekne av Oddhild Dokset Engedal på synfaringa, om ikkje anna er nemnt.  

Oppdragsleiar        Kvalitetssikring 

2. SAMANDRAG 
 

Innanfor plan- og influensområdet er det definert 3 kulturmiljø. KM 1 Kjøsnes har stor verdi, 

KM 2 Kjøsnesbrua liten verdi og KM 3 Sunde har liten til middels verdi. 

 

Den største konflikta med tiltaket er i forhold til KM 1. Tiltaket vil ikkje medføre direkte 

konflikt med enkeltminne, men det vil bli eit dominerande element nær kulturmiljøet og 

forstyrre utsynet frå Nausthøgodden og gravminna der, mot Ask id nr 72960 og utover 

Jølstravatnet. Og motsett, frå Ask id nr 72960 mot Nausthøgodden og innover 

Kjøsnesfjorden. Tiltaket er vurdert til å ha ein middels negativ konsekvens for kulturmiljøet. 

 

For KM 2 og KM 3 er tiltaket vurdert til å ha ein liten negativ konsekvens. 

 

Alternativ 1 

Kulturminne og 

kulturmiljø 

Verdi Omfang Konsekvens 

KM 1 Stor Middels negativt Middels negativ (--) 

KM 2 Liten Middels negativt Liten negativ(-) 

KM 3 Liten/middels Lite- middels negativt Liten negativ (-) 

3. BAKGRUNN 
 

Statens vegvesen har utfordra Jølster kommune til å finne område for plassering av overskotet 

av massar i vedteken reguleringsplan for Rv.5 Kjøsnesfjorden skredsikring. Kommunestyret 

gjorde difor 17.12 vedtak om å starte planprosess i området Kjøsnes med formål om å utnytte 

overskotsmassar til allmennyttige tiltak. Føremålet med planarbeidet er å sjå på 

moglegheitene for å legge til rette for rasteplass, parkering, fisking og utviding av veg over 

Kjøsnesbrua (Planprogram plan id 1431-2017001). Det skal utarbeidast reguleringsplan med 

konsekvensutgreiing for Kjøsnesbrua og området rundt. 

 

3.1 PLANOMRÅDET 

 

Det aktuelle planområdet ligg ved Kjøsnesbrua på Fv. 451 i søraustenden av Jølstravatnet i 

Jølster kommune. 

 

 
Figur 1. Flyfoto over Kjøsnesbrua (henta frå Norge i bilder). 

4 TEORI OG METODE 
 

4.1 KULTURMINNE - DEFINISJONAR 

KULTURMINNE 

Kulturminnelova (LOV 1978 nr. 50 Lov om kulturminne) definerer kulturminne som: «alle 

spor etter menneskelig aktivitet i vårt fysiske miljø, herunder lokaliteter det knytter seg 

historiske hendelser, tro eller tradisjon til». 

 

Når eit eller fleire kulturminne inngår i ein vidare heilskap eller samanheng, kan ein tale om 

eit kulturmiljø. Vurderingar av kulturhistorie, tidsdjupne, einskilde kulturminne, siktliner og 

landskap ligg til grunn når eit kulturmiljø vert definert og avgrensa.  

 

Ein skil også mellom faste- og lause kulturminne. Faste kulturminne er gjerne nettopp faste 

og integrerte i landskapet – som ein steingard, ei gravrøys eller ei kokegrop. Sjølv om dei let 

seg flytte, reknar ein óg ståande bautasteinar og steinkrossar til denne kategorien. Lause 

kulturminne er dei som kan skiljast frå landskapet og setjast i ein monter i eit museum – som 

ein pilspiss, eit vevlodd eller eit klesplagg. 

 

Ein skil óg mellom kulturminne som er synlege på overflata, og slike som ikkje er det. 

Synlege kulturminne kan vere t.d. steingardar, ruinar eller helleristingar. Ikkje-synlege 

kulturminne er slike som er skjulte under sand, grus, stein, jord, torv eller anna vegetasjon. I 

prinsippet kan alle typar kulturminne finnast slik, men det er ofte tale om eldstader, 

steinsetjingar, pløyespor, graver eller bygningspor. Ei §9 undersøking, dvs. ei 

overflateregistrering eller registrering med prøvestikk og sjakter, i regi av fylkeskommunen, 

har som hovudmål å kartlegge slike ikkje-synlege, eller ikkje kjende-,  kulturminne i eit 

utbyggingsområde. Ein reknar med at berre kring 10% av dei automatisk freda kulturminna er 

kjende i dag – resten finst, men er vanskeleg- eller ikkje synlege, eller av andre grunnar ikkje 

kjende.  

 

Grunnlaget for å verne kulturminne er at dei har verdi som:  

 

 kjelder til kunnskap 

 grunnlag for oppleving 

 ressurs for bruk 

 

Automatisk freda kulturminne og kulturminne freda gjennom vedtak har i utgangspunktet 

alltid høg verdi. 

AUTOMATISK FREDA KULTURMINNE 

Kulturminnelova (LOV 1978 nr. 50 Lov om kulturminne) gjev visse kulturminne eit automatisk 

vern, dvs. at dei er automatisk freda. Dette gjeld alle kjende og ukjende kulturminne eldre enn 

1537 (reformasjonen), ståande bygg og myntar eldre enn 1650, kulturminne i sjø, vatn og 

vassdrag eldre enn 100 år, og samiske kulturminne eldre enn 100 år. Om ikkje anna er bestemt av 

vernestyresmaktene, gjeld fredinga sjølve kulturminnet og ei sone på 5m rundt kulturminnet. 

Andre kulturminnekategoriar kan fredast ved særskilde vedtak, og ein talar då om vedtaksfreda 

kulturminne. Automatisk freda kulturminne, førreformatoriske kulturminne og fornminne vert 

brukte synonymt i mange samanhengar.  

NYARE TIDS KULTURMINNE 

Med nyare tids kulturminne meiner ein kulturminne yngre enn 1537 (reformasjonen).  I 

røynda finst det ikkje ei nedre tidsavgrensing for kulturminne.  Med unntak av ståande bygg 

og myntar eldre enn 1650, kulturminne i sjø, vatn og vassdrag eldre enn 100 år, og samiske 

kulturminne eldre enn 100 år, har nyare tids kulturminne ikkje automatisk vern. Gjennom vedtak 

kan Riksantikvaren også frede nyare tids kulturminne.  
 

4.2 KULTURMINNE - FORVALTING OG ANSVARSFORDELING 

 

FORVALTING 

Kulturminnelova §9 slær fast at før utbygging kan starte skal det undersøkast om tiltaket kan 

komme i konflikt med til no ukjende automatisk freda kulturminne. Desse undersøkingane 

vert omtala som §9 undersøkingar eller registreringar, og inneber ofte prøvestikking 

(50cm x 50 cm manuelt gravne testruter) og/eller sjakting (3m breie sjakter gravne med 

gravemaskin). Om tiltak, t.d. eit byggeprosjekt, kjem i konflikt med automatisk freda 

kulturminne, må planane endrast eller det må søkjast om dispensasjon frå kulturminnelova. 

Ein slik dispensasjon vert ofte gjeven med krav om at dei aktuelle kulturminna skal granskast 

og dokumenterast før tiltaket kan setjast i gang. Ei slik fullskala gransking er det som vert 

omtala som ei arkeologisk gransking eller arkeologisk utgraving.  

ANSVARSFORDELING 

Forskrift om fagleg ansvarsfordeling mv. etter kulturminnelova §6,  sler fast kva instansar 

som har plikt og mynde til å utføre dei sentrale oppgåvene i kulturminneforvaltinga.  

 

Riksantikvaren er direktorat for kulturminneforvalting og er fagleg rådgjevar for 

miljøverndepartementet i utforming av den statlege kulturminnepolitikken. Riksantikvaren er 

såleis øvste faglege styresmakt i forvaltinga, og er den som kan gje dispensasjon frå 

kulturminnelova. 

 

Registrering, dvs. §9 undersøkingar, skal utførast av-, eller på oppdrag for-, Fylkeskommunen 

eller Sametinget, i dette tilfellet Sogn og Fjordane fylkeskommune (og Bergen 

Sjøfartsmuseum). Om dispensasjon vert gjeven, med krav om at kulturminnet skal granskast 

før utbygging kan starte, skal denne granskinga utførast av eitt av forvaltingsmusea, i dette 

tilfellet Universitetsmuseet i Bergen. Når det gjeld automatisk freda kyrkjer og kyrkjegardar 

ligg forvaltingsansvaret direkte under Riksantikvaren. 
 

NASJONALE, REGIONALE OG LOKALE MÅLSETJINGAR FOR FORVALTING 

§1 i Kulturminnelova av 9. juni 1978, slær fast fylgjande formål med lova:  

 

”Kulturminner og kulturmiljøer med deres egenart og variasjon skal vernes både som del av 

vår kulturarv og identitet og som ledd i en helhetlig miljø- og ressursforvaltning. Det er et 

nasjonalt ansvar å ivareta disse ressurser som vitenskapelig kildemateriale og som varig 

grunnlag for nålevende og fremtidige generasjoners opplevelse, selvforståelse, trivsel og 

virksomhet”. 

 

Utover retningslinene i Kulturminnelova er dagens kulturminnepolitikk tufta på føringar i 

stortingsmelding nr. 16 (2004-2005) «Leve med kulturminner», med særskilt vedlegg NOU 

2002: «1 Fortid former framtid». Her vert fylgjande målsetjingar skissert:  

 

Nasjonalt 

strategisk mål: 

Mangfoldet av kulturminner og kulturmiljøer skal forvaltes og tas 

vare på som bruksressurser og som grunnlag for kunnskap, 

opplevelse og verdiskaping. Et representativt utvalg av 

kulturminner og kulturmiljøer skal tas vare på i et langsiktig 

perspektiv 

Nasjonalt 

resultatmål 1 

Det årlige tapet av verneverdige kulturminner og kulturmiljøer som 

følge av at de fjernes, ødelegges eller forfaller, skal minimaliseres. 

Innen 2020 skal tapet ikke overstige 0,5 prosent årlig. 

Nasjonalt 

resultatmål 2 

Fredete og fredningsverdige kulturminner og kulturmiljøer skal være 

sikret og ha ordinært vedlikeholdsnivå innen 2020 

Nasjonalt 

resultatmål 3 

Den geografiske, sosiale, etniske, næringsmessige og tidsmessige 

bredden i de varig vernete kulturminnene og kulturmiljøene skal bli 

bedre, og et representativt utvalg skal være fredet innen 2020. 
Figur 2. Nasjonale målsetjingar 

 

I det strategiske målet ligg altså ei avgrensing av kva som skal takast vare på: ”Et 

representativt utvalg av kulturminner og kulturmiljøer […]». I nasjonalt resultatmål 1 vert 

det signalisert ei strammare line i høve til tap av verneverdige kulturminne og kulturmiljø: 

«Det årlige tapet […] skal minimaliseres». 

 
 

På regionalt plan gjeld eventuelle fylkesplanar som omhandlar kulturminne.  Sogn og 

Fjordane vedtok «Kulturstrategi 2015-2018» den 25.11.2014. Dette er det overordna 

styringsdokumentet for fylkeskommunen sitt kulturarbeid. Fylkeskommunen vil i 

planperioden ha særleg fokus på tre områder: frivillig sektor, kulturarv og profesjonell kunst 

og kultur. For kulturarv er fylgjande målsetjing lista opp: 

 Styrke utvikling og forvaltning av kulturminneressursane. Arbeidet med offentlege og 

private arkiv, verdiskapingsprosjekt og lokale kulturminneplanar er særleg vektlagt i 

verksemda retta inn mot kommunane og andre lokale aktørar. 

 Ta vare på Sogn og Fjordane sine verdsarvområde. 

 Saman med Gulen kommune forvalte tusenårsstaden Gulatinget som arnestad for 

demokratiet. 

 Sikre musea i fylke som vår felles hukommelse. Dei er samfunnsinstitusjonar med 

vekt på innsamling, forvaltning, forsking, formidling og diskusjon. 

 Ta vare på det særeigne innan folkemusikk- og dansetradisjonane i fylket. 

For å oppnå desse målsetjingane er følgjande strategiar vektlagt: 

 Digital formidling 

 Kunnskap og kompetanse 

 Regional utviklar 

 Samarbeid og partnarskap 

 

På lokalt nivå er det mogleg for kommunane å skissere mål for forvalting av kulturminne i 

kommuneplanen eller i særskilde tema/sektor/delplanar for kulturminne. Jølster kommune har 

ikkje ein slik kulturminneplan. 

 

4.3 METODIKK STATENS VEGVESEN HANDBOK V-712 

 

Konsekvensutgreiinga er gjort i samsvar med metodikk for vurdering av ikkje-prissette 

konsekvensar, skildra i Statens vegvesen handbok V-712. Metoden har tre steg. Første steget 

er å kartlegge og verdivurdere kulturminne og kulturmiljø innanfor plan- og influensområdet. 

Andre steget går ut på omfangsvurdering, og tredje steget er konsekvensvurderinga. Vidare 

har retningsliner i Riksantikvaren sine rettleiarar Kulturminne og kulturmiljø i 

konsekvensutgreiingar (2003) og Kulturminner, kulturmiljøer og landskap. Plan- og 

bygningsloven (2010), vore rettleiande i vurderingane som er gjort.   

 

 

VERDI 

Kulturminnelova gjev ein vid definisjon på kva som er eit kulturminne og eit kulturmiljø. 

Dette tyder ikkje at alle kulturminne eller kulturmiljø kan eller skal vernast. Retningslinene 

for forvaltinga av kulturminne går ut på at mangfaldet av kulturminne og kulturmiljø skal 

takast vare på, og at eit representativt utval skal prioriterast for vern. Grunngjevinga for å ta 

vare på kulturminne og kulturmiljø er at dei har verdi som kjelde til kunnskap, som grunnlag 

for oppleving, og som bruksressurs.  

 

På denne bakgrunnen vert det i konsekvenutgreiinga gjort ei verdivurdering av dei ulike 

kulturminna/kulturmiljøa. Denne verdivurderinga er gjort i samsvar med kriteria lista i 

tabellen henta frå Statens vegvesen handbok V-712 og Riksantikvaren sin rettleiar (2003). 

Verdien sett på eit kulturmiljø er ein gjennomsnittsverdi, dette tyder ikkje at alle 

einskildminna i miljøet har denne verdien. Ein del med høg verdi kan såleis bli gøymd i 

verdivurderinga og på temakartet, men vil komme for ein dag i omfangsvurderinga (jf. under). 

 
   

KM 

1 

V
E

R
D

I 

Oppleving   >>>> 

Kunnskap    >>> 

Bruk            >> 

                Liten                          Middels                        Stor 

---------------------------------------------------------------------------


 
 

Type kulturmiljø Liten verdi Middels verdi Stor verdi 

Fornminner/samiske 

kulturminner 

(automatisk fredet) 

-vanlig forekommende  

enkeltobjekter ute av 

opprinnelig sammenheng 

-representative for epoken/ 

funksjonen og inngår i en 

kontekst eller i et miljø med 
noe tidsdybde 

-steder det knytter seg 

tro/tradisjon 

-sjeldent eller spesielt godt 

eksempel på epoken/-funk-

sjonen og inngår i en svært 
viktig kontekst eller i et miljø 

med stor tidsdybde 

-spesielt viktige steder som det 
knytter seg tro/tradisjon til 

Kulturmiljøer 

knyttet til 

primærnæringene 

-miljøet ligger ikke i 

opprinnelig kontekst 
-bygningsmiljøet er vanlig 

-miljøet ligger delvis i 

opprinnelig kontekst 
-enhetlig bygningsmiljø som er 

-miljøet ligger i en opprinnelig 

kontekst 
-bygningsmiljø som er sjeldent 

(gårdsmiljøer/ 

fiskebruk/småbruk  

og lignende) 

forekommende eller inneholder 

bygninger som bryter med 
tunformen 

-inneholder bygninger av 

begrenset 
kulturhistorisk/arkitektonisk 

betydning 

representativt for regionen, 

men ikke lenger er vanlig og 
hvor tunformen er bevart 

-inneholder bygninger med 

kulturhistorisk/arkitektonisk 
betydning 

eller særlig godt eksempel på 

epoken/-funksjonen og hvor 
tunformen er bevart 

-inneholder bygninger med stor 

kulturhistorisk/-arkitektonisk 
verdi 

Kulturmiljøer i 

tettbygde 

områder (bymiljøer, 

boligområder) 

-miljøet er vanlig 

forekommende eller er 
fragmentert 

-inneholder bygninger som har 

begrenset kulturhistorisk 
betydning 

-enhetlig miljø som er 

representativ for epoken, men 
ikke lenger vanlig 

-inneholder bygninger med  

arkitektoniske kvaliteter 
og/eller kulturhistorisk 

betydning 

-enhetlig miljø som er sjeldent 

eller særlig godt eksempel på 
epoken 

-inneholder bygninger med 

spesielt store arkitektoniske 
kvaliteter og/eller av svært stor 

kulturhistorisk betydning 

Tekniske og 

industrielle 

kulturmiljøer og 

rester etter slike 

(industri/ 

samferdsel) 

-miljøet er vanlig 

forekommende 
-inneholder bygninger uten 

spesielle arkitektoniske 

kvaliteter 

-miljøet er representativt for 

epoken, men ikke lenger vanlig 
-inneholder bygninger med 

arkitektoniske kvaliteter 

-miljøet er sjeldent og et 

spesielt godt eksempel på 
epoken 

-inneholder bygninger med 

spesielt store arkitektoniske 
kvaliteter 

Andre kulturmiljøer 

(miljøer knyttet til  

spesielle 

enkeltbygninger, 

kirker, 

kulturlandskap, 

parker og lignende) 

-miljøet er vanlig 

forekommende og/eller 
fragmentert 

-bygninger uten spesielle 

kvaliteter 
-vanlig kulturlandskap med 

endret topografi 

-miljø som er representativt for 

epoken, men ikke lenger vanlig 
-bygninger/objekter med 

arkitektoniske/kunstneriske 

kvaliteter 
-vanlig kulturlandskap med noe 

endret topografi 

-miljø som er sjeldent og/eller 

et særlig godt eksempel på 
epoken 

-bygninger/objekter med svært 

høy arkitektonisk/kunstnerisk 
kvalitet 

-sjeldent/gammelt 

kulturlandskap 

Figur 3. Kriterium for verdivurdering, frå Statens vegvesen handbok v-712. 

OMFANG 

Omfangsvurderingane er vurderingar av kor store negative eller positive endringar tiltaket vil 

medføre for dei einskilde kulturminna/kulturmiljøa. Omfanget vert vurdert i høve til 0-

alternativet, og rangert på ein trinnlaus skala frå stort negativt til stort positivt, i samsvar med 

figuren under.  

 

KM 

1 

O
M

F
. 

         Stort neg.            Middels neg.            Lite / intet          Middels pos.            Stort pos. 

---------------------------------------------------------------------------------------------------------

 
 

I vurderingane av omfang har me lagt til grunn kriteria i figuren under, henta frå Statens 

vegvesen handbok v-712.  

 
 Stort 

positivt 
omfang 

Middels 
positivt 
omfang 

Lite/intet 
omfang 

Middels 
negativt 
omfang 

Stort negativt 
omfang 

Kulturminner 

og – miljøers 

endring og 

lesbarhet 

-Tiltaket vil i 
stor grad bedre 

forholdene for 

kulturminner/mi
ljøer 

-Tiltaket vil i 

stor grad øke 
den historiske 

lesbarheten 

-Tiltaket vil bedre 
forholdene for 

kulturminner/miljøer 

-Tiltaket vil øke den 
historiske 

lesbarheten 

-Tiltaket vil stort 
sett ikke forandre 

kulturminner/miljøer 

-Tiltaket vil stort 
sett ikke endre den 

historiske 

lesbarheten 

-Tiltaket vil 
medføre at 

kulturminner/milj

øer blir skadet 
-Tiltaket vil 

redusere den 

historiske 
lesbarheten 

 

 

-Tiltaket vil 
ødelegge 

kulturminner/miljøer 

-Tiltaket vil 
ødelegge den 

historiske 

lesbarheten 

Historisk 

sammenheng 

og struktur 

-Tiltaket vil i 
stor grad styrke 

den historiske 

sammenhengen 
mellom 

kulturmiljøer og 

deres 

-Tiltaket vil styrke 
den historiske 

sammenhengen 

mellom 
kulturmiljøer og 

deres omgivelser 

-Tiltaket vil 

-Tiltaket vil stort 
sett ikke endre den 

historiske 

sammenhengen 
mellom 

kulturmiljøer og 

deres omgivelser 

-Tiltaket vil 
svekke den 

historiske 

sammenhengen 
mellom 

kulturmiljøer og 

deres omgivelser 

-Tiltaket vil bryte 
den historiske 

sammenhengen 

mellom 
kulturmiljøer og 

deres omgivelser 

-Tiltaket vil 

omgivelser 

-Tiltaket vil i 
stor grad 

forsterke 

historiske 
strukturer 

forsterke historiske 

strukturer 

-Tiltaket vil stort 

sett ikke endre 
historiske strukturer 

-Tiltaket vil 

redusere 
historiske 

strukturer 

ødelegge historiske 

strukturer 

Figur 4. Kriterium for vurdering av omfang, frå Statens vegvesen handbok V-712. 

 

Omfangsvurderinga må ta omsyn til at ulike delar av eit kulturmiljø kan ha ulik verdi, og anna 

verdi enn gjennomsnittsverdien. Dette vert gjort ved at omfanget vert rekna som større 

dersom ein del med høg verdi vert råka på same måten som ein del med låg verdi. På denne 

måten kan ikkje einskildminne med høg verdi gøymast ved inludering i vidare miljø. 

KONSEKVENSAR 

Siste steget i konsekvensutgreiinga er å stille verdien av eit kulturminne/-miljø opp mot 

omfanget av endringar tiltaket vil føre med seg for dei einskilde kulturminna/-miljøa. Dette 

gjer me ved hjelp av "konsekvensvifta" i diagrammet under.  

 

 
Figur 5. Konsekvensvifta". 

 

Konsekvensvifta viser korleis verdi og omfang vert samanstilte for å vurdere konsekvens. 

Denne samanstillinga gjev resultat på ein skala frå meget negativ konsekvens til meget positiv 

konsekvens. Dei ulike kategoriane er illustrerte ved å bruke symbola "-" og "+". 

Symbol Beskrivelse 
++++ 
+++ 
++ 
+ 
0 
- 
- - 
- - - 
- - - - 

Meget stor positiv konsekvens 
Stor positiv konsekvens 
Middels positiv konsekvens 
Liten positiv konsekvens 
Ubetydelig/ingen konsekvens 
Liten negativ konsekvens 
Middels negativ konsekvens 
Stor negativ konsekvens 
Meget stor negativ konsekvens 

Figur 6. Oppsummering av konsekvensalternativ og tilhøyrande symbol. 

 

4.4 DEFINISJON AV PLAN- OG INFLUENSOMRÅDE 

 

Definisjon av omgrepa planområde og influensområde:  

 

 Planområdet er alle dei område som vert direkte råka av arealbeslag av den planlagde 

utbygginga.  

 

 Influensområdet er areal utanfor det definerte planområdet, men som likevel vert 

påverka av tiltaket, til dømes gjennom visuell innverknad.  

 

 

4.6 DATAGRUNNLAG  

 

Utgreiinga samanfattar offentleg tilgjengeleg informasjon om kjende kulturminne i plan- og 

influensområdet.  

 
Askeladden Riksantikvaren sin landsomfattande fornminnedatabase. I omtale av kjende 

automatisk freda kulturminne refererer me til denne databasen med ”ASK 
ID”.  

SEFRAK Landsomfattande register over bygningar eldre enn 1900 og andre faste 
kulturminne yngre enn 1537  

UNIMUS Landsdelsmusea sine databasar over lause kulturminne (gjenstandar) 
integrerte i felles søkemotor (www.unimus.no).  

Lokalhistorisk 
litteratur 

Bygdebøker mm. 

Arkeologisk 
faglitteratur 

Oversiktsverk, spesiallitteratur, registreringsrapporter mm. 
 
 

 

Vidare har internettbaserte ortofoto, eldre og nye kart vore nytta.  

 

Synfaring av plan- og influensområdet vart gjort 19.10.2017. Det var opphaldsvér og gode 

forhold. 

5. KULTURHISTORISK UTVIKLING 
 

5.1 ELDRE TID 

Då isen smelta etter siste istid vart det sett i gang eit innfløkt samspel mellom hav og land. Til 

den isfrie kysten kom så planter, dyr og dei første menneska. Den tunge breen hadde pressa 

ned landet, og utan denne børa byrja landet å heve seg. Samstundes gjorde alt smeltevatnet til 

at havnivået steig. Ei kartlegging av denne prosessen, dvs. kor høgt stranda låg til ei kvar tid, i 

ulike område, er avgjerande for at ein har klart å finne buplassane til menneska i steinalderen. 

Desse livnærte seg som jegrar og fiskarar og var nær knytte til strandsonen. Fangstbuplassar 

er også å finne i høgfjellet.  

 

 
Figur 7. Tidsline: dei vanlegaste periodenamna, forkortingar og tidfesting i vanlege kalenderår og C-14 år. 

 

Sjølv om menneska heldt fram med jakt og fiske fram i moderne tid, skjedde det eit sentralt 

skifte i økonomisk tilpassing i slutten av steinalderen. Då jordbruket fekk sitt gjennombrot 

kring 2000 f.Kr., med større og meir solide hus, husdyr, åkrar, og gjerde vart folk meir 

stadbundne enn før, og no bundne til dei gode jordbruksområda heller enn til stranda. 

Overgongen til jordbruk førte med seg ei lang rekke nye kulturminnekategoriar, mange av dei 

lokalisert til historisk innmark.  

I bronsealderen vart jordbruket sterkare fundamentert og samfunna synest å verte meir 

komplekse med varehandel over lange avstandar, metallteknologi og ulik maktfordeling – 

noko som viser seg i dei store og prangande gravhaugane og gravrøysane frå denne perioden. 

Sjølv om ein kjenner få rike graver frå fyrste halvdel av eldre jernalder, veit me i dag at dette 

var ein ekspansjonsfase i jordbruk og busetjing som heldt fram utan opphald frå yngre 

bronsealder. Frå siste halvdel av den eldre jernalderen kjenner ein til ei mengd gravfunn, og ei 

rekkje gardsanlegg som sidan har lege øyde.  

 

Rike gravfunn og skattefunn, i tillegg til skriftlege kjelder, kastar lys over den yngre 

jernalderen og vikingtid. Gardsanlegg er tvert om særs sjeldsynte, truleg fordi ein har hatt 

kontinuitet i tun frå yngre jernalder gjennom mellomalder og inn i nyare tid. Dette vil seie at 

husa og tuna frå vikingtid og mellomalder ligg i tunet til den historiske garden, og er slik ofte 

øydelagde. Med mellomalderen forsvinn dei heidenske gravrituala som ein viktig arkeologisk 

kjeldekategori. Mellomalderen utanfor mellomalderbyane og kyrkjestadane er dårleg kjend 

gjennom arkeologiske kjelder. Folkeauka som prega yngre jernalder heldt fram i 

mellomalderen, men frå omlag 1300 er det fleire teikn til stagnasjon og tilbakegang. Dette 

altså før den store krisa med Svartedauden frå 1349 og stadige pestutbrot framover. Pestane 

førte til eit hundreår med dramatisk nedgang i folketalet. Sjølv om pestane ikkje forsvant heilt 

før kring 1650, byrja folketalet å stige att noko før 1500. På denne tida låg mange gardar 

øyde, og nokre vart aldri tekne opp att. I røynda rudde også krisa grunnen for den rivande 

utviklinga på 1500-talet: jord var billeg og rikeleg og adelen var sterkt svekka. 

 

I tidleg mellomalder, nokre stader kanskje i løpet av vikingtid, endra hus og tun seg: heller 

enn eitt stort og langt hus, bygde ein mange mindre hus med ulike funksjonar. Ei mogleg 

årsak var at lafteteknikken kom til, i alle fall i våningshusa, og bruk av tømmer gjorde det like 

greitt å byggje fleire små hus. Våningshuset, eller stova, var typisk tømra, utan glas og med 

åre eller røykomn, og utan himling i taket, med ei ljore for røyk og lys i taket. 

 

Allereie i vikingtid vart det knapt med jord på Vestlandet. Frå omlag 1150 vart bønder flest 

leiglendingar hjå dei store jordeigarane kyrkja, kloster og adel. Parallelt med dette forsvann 

trælehaldet. Utover i mellomalderen vart stadig fleire gardar delt opp i stadig fleire bruk. 

Desse brukarane hadde helst husa samla i eit felles tun. På gardar med mange bruk fekk ein då 

det ein kallar klyngetun. Deling av den einbølte garder i fleire bruk, førte også til oppdeling 

av åkrar, bøar og beite, det vi kallar teigblanding. Teigblandinga hadde også negative sider 

som vart betre synleg etterkvart som fenomenet auka. Reiskapane på garden var i stor grad dei 

same som i yngre jernalder. Ei viktig nyvinning var vasskverna, men det er vanskeleg å vite i 

kva grad denne fanst utanfor byane, klostera og storgardane. Frå kvernsteinsbrota veit vi at 

produksjonen av handkverner heldt fram for fullt gjennom mellomalderen.  

 

Dei eldste skriftlege kjeldene er for mange bygder av lite verdi, og arkeologiske granskingar 

av gardstun og hus frå mellomalder er særs sjeldsynte - resultatet vert difor at bygdene fell 

mellom to stolar. 

5.2 NYARE TID 

 

1537 fungerer som ei praktisk grense i kulturminneforvaltinga. Objekt eldre enn 1537 er 

automatisk freda. For ståande bygg er denne grensa 1650. Nyare tid er tvillaust den bolken 

med dei raskaste og mest gjennomgripande endringane - materielt og samfunnsmessigt. Eit 

vesentleg bakteppe er den store folkeauka: 1500-talet var ein vekstperiode og henta inn og 

passerte folketalet frå før Svartedauden. Slutten av 1600-talet bar med seg stagnasjon og 

nedgang, medan 1700-talet vart ei betring att. Trass i kriseår tidleg på 1800-talet ser ein i dette 

hundreåret ein eksplosjon i folketalet, ei dobling frå ein million til to, i tillegg til at nesten ein 

million utvandra til Amerika.  

 

Den industrielle revolusjonen og det store hamskiftet i jordbruket kan setjast som skiljeveggar 

mellom det gamle og det nye. Mange stader gjorde ikkje maskinene inntog i sjølve jordbruket 

før etter siste krigen. I tillegg handla ikkje desse prosessane berre om maskiner og teknologi, 

dei var også vovne inn i vidare kulturelle, sosiale, politiske og åndelege skifte. I denne 

samanhengen er fokuset på dei materielle spor som vart sette. 

 

Eitt er at gamle kategoriar vart gjorde i nytt formspråk - våningshusa, sjøhusa, kyrkjene, 

båtane, vart bygde annleis. Folkeauken førte med seg framveksten av husmannsvesenet som 

nådde eit maksimum kring 1850, og var avvikla kring 1900. Husmannsvesenet førte mellom 

anna med seg spor av gardsdrift i randsonane kring dei gamle gardane. Den store 

eigedomsutskiftinga var ein sentral del av hamskiftet, og denne førte mellom anna til ei 

endring i plassering av hus og tun - gardane med mange bruk hadde hatt felles tun som kunne 

få nærast landsbypreg. Desse vart no splitta opp med eigne hus på eigne tun med eigne teigar 

samla kring. Mellom dei første store tekniske nyvinningane på bygdene var oppgangssaga. 

Men saga plan og bord var framleis dyrt, og det meste av sagbruksproduksjonen vart 

eksportert.  

 

Eit anna moment er at det kjem nye kategoriar med nye funksjonar. Når det gjeld bygningar er 

slike som er meint for nye typar fellesskap viktige. Den nye tida er nettopp prega av 

framvekst av nye fellesskap: misjonsrørsla, fråhaldsrørsla, målrørsla, lese- og samtalelag og 

ungdomslag. Og ein ukjend filosof skal ha sagt at: “hus byggjer lag” – ei fellesnemning for 

desse bygningane er gjerne foreiningshus. Eit anna kollektiv som kom til var skulen og 

skuleklassane. Etter Fastskulelova frå 1860 skulle alle norske born i skule, og skulen skulle i 

regelen vere ein fastskule og ikkje ein omgangsskule. Og med det sprang ein ny markant 

bygningstype opp i bygdene: skulehuset.  

 

Andre verdskrigen med tysk okkupasjon av Noreg 1940-45 sette merke på Vestlandet  - i 

einskildminne og folkeminne, og i landskapet. Båtar, hus og radioar vart kverrsette av 

okkupasjonsmakta, sjøfolk vart liggande ute heile krigen, matvarer vart rasjonerte, og nokre 

miste livet. Det som i særleg grad bringa okkupasjonen tett på folket på Vestlandet var 

etableringa av tyske festningsverk. Krigsminne i form av festningsverk er monumentale og 

godt synlege kulturminne. Dei er særleg pedagogiske i at føremålet oftast kan lesast og 

skjønast på staden: kanonstillingar plasserte i terrenget slik at ein kan rette eld mot trafikk 

langs kommunikasjonsårer. Dei var, og er framleis, kontroversielle med emne som: lokal 

bistand til arbeid på festningane og norske jenter som heldt seg med tyske soldatar på 

festningane. Festningsverka er eit viktig kompliment til andre kjelder og anna kunnskap om 

andre verdskrigen. Det må også understrekast at krigsminne er av særleg nasjonal og 

internasjonal interesse. Forsvarsverket på Vestlandet var del av Festung Norwegen, og slik ei 

del av Atlantikwall (Atlanterhavsvollen) som strakte seg frå Nordkapp til Biscaya. Det er ei 

sterkt aukande interesse for festningsverka i Noreg og i Europa, som viser seg i ei rekkje nye 

forsking- og dokumentasjonsprosjekt. 
 

5. 3 JØLSTER 

 

Det første jordbruket var ein form for svedjebruk, der oska frå den utsvidde skogen utgjorde 

gjødslinga. For å unngå at jorda vart utpint, tok ein i bruk stadig nye område. Jorda vart pløgd 

ved hjelp av ein ard, tørr og lett sandjord på høgder og i skråningar var attraktivt då den er 

eigna til å dyrke på denne måten. Dei eldste spora ein kjenner etter menneskje i Jølster, er 

nettopp spor etter eit slikt jordbruk. I dei solrike bakkane på Bjørset er det registrert to 

lokalitetar med forhistoriske dyrkningsspor, Ask id 141067 og Ask id 141065 (no fjerna). Den 

eldste fasen er datert til siste del av yngre steinalder. 

 

Fram til 2009/2010 var det gjort relativt få arkeologiske undersøkingar i Jølster, og det kan 

nok forklare få registrerte, ikkje synlege, automatisk freda kulturminne. Registringar og 

utgravingar dei siste åra, har likevel avdekka spor etter både busetjing og jordbruksaktivitet i 

Jølster frå siste del av yngre steinalder og vidare framover i dei ulike forhistoriske periodane. 

Særleg arkeologiske undersøkingar i samband med utbetring av E 39, Bjørset- Skei, har gjeve 

meir kunnskap om området i førhistorisk tid. 

 

Frå jernalder kjenner ein fleire spor, både synlege gravminne, men også spor etter gardsdrift 

og busetjing som har vore skjult under dyrka mark.  Dei arkeologiske og historiske kjeldene 

fortel oss om etablering av gardseiningar i jernalder som enno eksisterer. Desse har hatt 

tradisjonell gardsdrift med dyrehald og korndyrking. Det er kjent graver og gravfelt knytt til 

fleire gardar, og rike gravmiljø er viktige indikatorar på religiøse og politiske senter. Det er 

mykje som tyder på at gravlegging i haug i yngre jernalder var for frie bønder som sjølv eigde 

garden sin. I Magnus Lagabøters landslov frå 1274 kjenner ein omgrepet «haugodelsmann». 

Haugodelsmann er tolka som den som stammar frå den daude i haugen, dette indikerer vidare 

eit skilje mellom ein «vanleg» odelsmann og ein haugodelsmann, der den siste hadde høgast 

status. På 12- og 1300-talet var det ein klar samanheng mellom odel og gravhaug (Iversen 

1998:49). 

 

På 1600-talet høyrde nesten alle gardane i Jølster til Svanøy-godset, som ligg på Svanøy, ytst 

i Førdefjorden. Då godseigaren gjekk konkurs i 1724, nytta dei fleste leiglendingar i Jølster 

høvet til å kjøpe seg fri og vart sjølveigande bønder. Resten av frikjøpa på bruka skjedde 

utover 1700-talet. Samstundes var det ei stor utflytting frå Jølster til Bergensområdet eller til 

dei meir kystnære områda av Sunnfjord 

(https://nrk.no/nyheter/distrikt/nrk_sogn_og_fjordane/fylkesleksikon/5366028.html ). 

 

 

Landbruket har vore, og er framleis, den viktigaste næringa i kommunen. Busetnaden finn ein 

i eit belte i innmarka mellom vatnet på nedsida og  skogen og fjellet på oversida. Meir enn i 

andre bygder har gardstuna i dag enno bevart fleire av dei små spesialiserte bygningane som 

var vanleg i klyngetuna før utskiftingane byrja på midten av 1800-talet. Etter utskiftingane 

vart det bygd nye tun med større og færre hus, men også desse tuna ligg som eit band ut mot 

https://nrk.no/nyheter/distrikt/nrk_sogn_og_fjordane/fylkesleksikon/5366028.html

vatnet. Jølstravatnet er i dag eit av Nord- Europas viktigaste aurevatn og har ein fiskestamme 

som genetisk går langt tilbake i tid. Ein må anta at fiske har vore ein viktig ressurs langt 

tilbake i tid. Strandsona inneheld ei rekkje båtstøer og naust (Os og Sognnæs. 2013). 

 

Utmarka var også viktig for bøndene og gardane har stølar i dalane og i fjella. Bruken av 

desse er truleg svært gamal og går nok langt tilbake i tid. Fleire utmarksressursar har nok blitt 

nytta, som jakt og fiske. 

 

Alt tidleg på 1700-talet vart det opna gjestehus både på Vassenden og Skei. Utover 1800-talet 

vart turisme ei ny næring, spenningssøkjande turistar kom for å få breføring 

(http://nrk.no/nyheter/distrikt/nrk_sogn_og_fjordane/fylkesleksikon/1209275.html). Rundt 

århundreskiftet vart gjestehusa bytte ut med flotte hotell i sveitserstil. Enno i dag er turisme, 

særleg tilbod knytt til overnatting og camping, ei viktig næring i kommunen. I 

mellomkrigstida vaks også pelsdyrnæringa fram som ei viktig tilleggsnæring til bøndene i 

Jølster (http://nrk.no/nyheter/distrikt/nrk_sogn_og_fjordane/fylkesleksikon/5447224.html). 

Kraft har også vore ein viktig ressurs fram mot i dag. Dei første kraftverka vart bygde på 

Helgheim, Ålhus og Skei i 1916 og vidare framover har det blitt etablert fleire store og mindre 

kraftverk i kommunen   

(http://nrk.no/nyheter/distrikt/nrk_sogn_og_fjordane/fylkesleksikon/1224677.html ). 

 

 

Samferdsel 

 

Den Trondhjemske Postvei vart bygd mellom 1790 og 1858 på nordsida av Jølstravatnet. Den 

gjekk opp bakkane i dåverande Breim kommune og vidare forbi Håheim, Skrede, Skei og 

vidare vestover til Vassenden og derifrå til Moskog og Førde. Dette var ein veg bygd for hest 

og kjerre og var både svingete, bratt og smal. Først i 1858 vart vegen køyrbar, fram til då var 

roturen frå Skei til Vassenden, og omvendt, ein del av postvegen. Dette gav grunnlag for 

skysstasjonar på Skei og Vassenden, som igjen seinare vart gjort om til hotell. 

 

På sørsida av Jølstravatnet vart vegen planlagt og bygd mellom 1865 og 1878, og dermed 

hadde heile sørsida vegsamband vestover mot Vassenden og hovudvegen. I Stardalen var 

vegen ferdig i 1885 og fire år seinare, også gjennom Våtedalen. Såleis hadde storparten av 

bygda vegsamband på slutten av 1800-talet, men grendene i Kjøsnesfjorden måtte vente enno 

ein dryg mannsalder (Dvergsdal 2011: 12-13). 

 

Krigshistorie 

Under 2.verdskrig vart både Skei hotell og Vassenden hotell rekvirert som kasernar for tyske 

soldatar. Like etter Skei hotell vart rekvirert i 1942, brann hotellet ned til grunnen og 

eigarfamilien Skrede lei stort økonomisk tap 

(http://nrk.no/nyheter/distrikt/nrk_sogn_og_fjordane/fylkesleksikon/1225072.html). 

 

 

 

 

 

 

 

http://nrk.no/nyheter/distrikt/nrk_sogn_og_fjordane/fylkesleksikon/1209275.html

6. KULTURMILJØ OG VERDIVURDERING 
 

Innanfor plan- og influensområdet er det definert tre kulturmiljø.  

 

6.1KM 1 KJØSNES, GNR 30 

 

Dei eldste spora etter menneskeleg aktivitet på garden er dyrkningsspor frå eldre bronsealder/ 

overgangen mellom eldre og yngre bronsealder (Ask id nr 180348). Lokaliteten ligg i dyrka 

mark, om lag 200 m nordaust for Kjøsnesbrua. Lokaliteten er i dag fjerna. Om lag 350 m mot 

søraust er det registrert ei kokegrop frå yngre bronsealder (Ask id nr 180350), denne er også 

fjerna. Dei to funna syner at det har vore aktivitet på garden tilbake til, i alle fall, slutten av 

eldre bronsealder/ yngre bronsealder.  

 

Frå jarnalder kjenner ein eitt gravminne og to gravfelt på garden, garden skil seg ut frå dei 

andre gardane i nærleiken med dei mange gravminna. Av dette kan ein slutte at garden har 

vore ein rik og mektig gard i jernalderen. 

 

Garden Kjøsnes ligg sentralt til på austsida av innlaupet til Kjøsnesfjorden. Følgjande soge er 

knytt til den eine gravhaugen, «Kongshogen» på bruk nr 1: 

 

«Star budde på Kjøsnes om lag på Auduns tid, dvs, 1200-talet. Star kløyvde Kjøsnes mellom 

to søner, hovudsete var der br. Nr. 1 ligg. Der den gamle hustufta som vart brigda ved 

utskiftningen, nemt før. Ordet «Neskongar» i Noreg er ikkje ukjent i Norsk kultursoge. Star på 

Kjøsnes skulle nytte Stardalen til beite for hestar og krøter og difor vart dalen kolla oppatt 

etter Star, Stardalen. Soga fortel også at Star på Kjøsnes vart hauglagd i den gamle 

gravhaugen som er granska av fagfolk. Dr. T. Bydal bygde seg ei stove like ved denne 

haugen, kalla «Bydalsstova» (Klakegg 1985:471).  

 

Garden var heller ikkje Apostelgods eller stiftgods i mellomalderen, som dei fleste andre 

gardar, men om lag halvparten var bondejord og resten var kyrkjejord under Helgheim (Joleik 

1967:308). 

 

Albert Joleik skriv at garden Kjøsnes frå «eldgamal tid» var ferjestad for å frakte hestar og 

kveg som var handla mellom nordfjordingar/jølstringar og opplendingar/andre austlendingar 

(1967:63). På garden Kjøsnes hadde dei difor kosta på seg store båtar i samband med dette. 

Etter kvart fekk dei konkurranse frå folk i Dvergsdal som handla med kveg som dei førte 

gjennom Skrøklingsdalen. Seinare kjøpte dei seg båt og ville sjølve frakte dyra over 

Kjøsnesfjorden. Men var vêret dårleg, overlèt dei oppgåva til folket på Kjøsnes (ibid:64). 

 

Før utskiftingane på slutten av 1800-talet var klyngjetunet på bruk nr. 1. Etter utskiftingane 

vart tuna spreidd utover markene (Klakegg 1985:471). 

 

I det følgjande vil kulturminne og kulturmiljø på bruk nr. 1, 2 og 3. bli presenterte. 

Figur 8. Oversiktsbilete, Kjøsnes, tunet til bruk nr 3 til venstre, tuna til bruk nr 1 og 2 til høgre i biletet. Nausthøgodden er 

nede ved vatnet til høgre i bildet. Bak garden ruvar fjellet «Kollen», motivet for maleriet «Kollen» av Nikolai Astrup. 

 

Bruk nr 1  

  

Automatisk- og vedtaksfreda kulturminne 

 

På Nausthøgodden, nede ved kanten av Jølstravatnet, ligg eit gravfelt, Ask id nr 55157. Feltet 

strekkjer seg i nordaust/ sørvest, om lag 100 m langt og med ei største breidde på 45 m. I 

Askeladden er det registrert 7 enkeltminne,  alle gravminne frå jernalder. Gravene er i ulik 

stand. Opphavleg har det vore fleire gravminne, Per Fett skildrar 9 haugar (fk, nr. 1, 1-9). Det 

er ikkje gjort mange funn frå gravene her, men eine grava er ei branngrav frå 

folkevandringstid (fk. nr.1/8). Under eit kollag vart det funne ei lita, noko forstyrra, firkanta 

kiste med brente bein. Mellom dei brente beina fann ein restar etter harpikstetning, nytta til eit 

trekar, truleg urna i grava. Den slags urner er særs sjeldne på Vestlandet. Vidare vart det også 

funne delar av ein ornamentert beinkam (B6692, a-c). I fk.nr. 1/7 vart det funne brotstykke av 

om lag 25 klinknaglar og spiker av jern og nokre brente bein (B6693 a-b). Vidare er det gjort 

lausfunn av ein hengelås av jern (C19039) med uviss datering. Det er også gjort funn av eit 

seingotisk tohandsverd frå fk.nr 1(ukjent funn nr.). Frå fk. nr 1/5 er det også gjort funn av 

snellehjul, kniv og brende bein, men desse er tapt.  

 

 
Figur 9. Oversiktsbilete Ask id nr 87346, Nausthøgodden. 

Inne i gravfeltet står det to bygningar. Ask id nr 87346-2 er eit loft datert til 1574-1577 

(dendrokronologi) og er såleis automatisk freda. Loftet stod opphavleg på Åsane i Førde (gbnr 

49/3) i 1947 vart den flytta og sett opp på Nausthøgodden (Matrikkelen). 

 

 
 

 
Figur 10. Ask id nr 87346-2, loft, automatisk freda. 

 

 

Ask id nr 87346-1 er ei røykstove, denne har ein høg alder og vart oppført på Kjøsnes ein 

gong mellom 1736 og 1765, men tømmeret kan vere eldre. Det er fleire ulike historier om 

korleis tømmeret/stova vart flytta til Kjøsnes. Rundt 1826 var stova teken over av eigar på 

bruk nr. 1, ho var romsleg og vart nytta til samkome av ymse slag i grenda. Stova var i vanleg 

bruk fram til 1926, då vart ho seld til distriktslege Trygve Bydal, Førde, og fekk namnet 

«Bydalsstova». Stova vart då flytta ned til vatnet, der ho står i dag. Målaren Nikolai Astrup 

har måla eit bilete frå interiøret i stova 

(http://www.fylkesarkiv.no/kl/sok/?http://www.sffarkiv.no/sffbasar/default.asp?p=form&db=

dbatlas_leks). 

Figur 11. Bilete frå interiøret i Kjøsnesstova 

 (henta frå http://www.fylkesarkiv.no/kl/sok/?http://www.sffarkiv.no/sffbasar/default.asp?p=form&db=dbatlas_leks). 

 

 

 

 

 
Figur 12. Kjøsnesstova frå utsida. 

 

 

Enkeltminn
e ID KULTURMILJØ  

Verne-
status 

 
 

ASK 
ID 

55157 Fetts fk. 
nr 1/3-9 
Nausthøg
odden 

Arkeologisk 
minne 

 Automatisk 
fredet 

Feltet strekkjer seg i retninga NO-SV i ei lengd av 100 m og med største breidde 45 m. 

Haugen fk.nr. 1/3 er ein langhaug som vert kalla Festningen. Haugen tek til 5 m SV for 
hytta, er orientert N/S, og har ei utstrekning på 30x7 m og er 1,5 m høg. Haugen som er 
heller flat oppå, er lyng- og grasvaksen, men 20-50 cm store steinar/blokker stikk i 

dagen, meste på den nordlege halvdelen. På haugen veks fleire store bjørke- og 
rognetre.Haugen fk.nr. 1/4 ligg knapt 5 m SV for den søre enden av nr. 3. Haugen er no 
på det næraste flat og kantane er vanskelege å fylgja, men tverrmålet er kring 10 m. 

Haugen er ikkje utan tvil.Haugen fk.nr. 1/5 ligg 10 m S for langhaugen. Han er 15 m i 
tverrmål og jamt over 0,5 m høg. Berre den nordlegaste delen er uskadd, medan heile 

den sentrale og sørlege delen er utkasta. Haugen er tilvaksen med mose, lyng og gras, 
og berre få 30-50 cm store steinar/blokker stikk i dagen. I haugen veks fleire store 
bjørkar.Haugen fk.nr. 1/6 ligg 12 m NO for 5, heilt nede mot vatnet. 10 m SSV for bua. 

Haugen er knapt 1 m høg ned mot vatnet og 7 m i tverrmål. T toppen er eit 4 m vidt og 
0,5 m djupt søkk. Haugen er heilt tilgrodd med mose og grastorv, På kantane heile 
vegen rundt veks det mindre bjørketre og rogner med ei større osp i austlege 

del.Haugen fk.nr. 1/7 ligg øvst på Kjøsneshøgjen, 10 m O for hytta og 10 m NNO for 
bua. Haugen er i dag kring 10 m i tverrmål og 1 m høg. I toppen er eit 2,5 m vidt krater 
der det er sett opp eit steinbord og steinbenker på tre av sidene kring bordet. Haugen er 

elles tilgrodd med grastorv og mose.Haugen fk.nr. 1/8 ligg 3-4 m NO for 7. Kantane er i 
dag ein god del skadde, mellom anna har det vore teke ut sand i den austre delen og 
tverrmålet kan vera kring 5-6 m. I toppen er eit vidt, grunt søkk. Haugen er mose- og 

grasgrodd.Haugen fk.nr. 1/9 ligg 10 m NO for 8 og er no markert berre av den 
nordlegaste kanten, medan resten ligg som eit mose- og grasvakse, grunt søkk. 

ASK 
ID 

87346-
1, 2 

Kjøsnes Bebyggelse- 
Infrastruktur 

 Automatisk 
fredet 
Vedtaksfred
et 

Kjøsnes er gården på østsiden av innløpet til Kjøsnesfjorden om lag Jølstravatnet. Den 
sentrale beliggenheten understrekes av det store jernaldergravfeltet som bygningen nå 

er plassert i. Bygningen ligger på et lite nes, om lag 200 meter ned om lag gårdstunet 
som ligger i en slak bakke opp mot øst. På neset ligger også ei anna stove med betydelig 
alder, og to naust. 

Historikk/Tradisjon  
Stova har ein høg alder og ei lang historie. Det blir sagt at tømmeret kjem frå Vie i Førde 

og frå Moskog frå om lag 1630-1640. Historia knytta til bygningen fortel at om vintere då 
isen på Jølstravatnet låg sterk vart det dugnadskøyring av tømmeret til Dvergsdal ein 
kyndelsmessdag. Karane som køyrde hadde sannsynlegvis smakt på det som var att av 

juleølet og det var eit stort liv under køyringa. Etter at tømmeret var kome til Dvergsdal 
vart stova sett opp. Den stod der fram til ein gong mellom 1737 og 1765. Då fekk 
Ingeborg Rasmusdatter Dvergsdal, enkje etter Anders Olson Kjøsnes, flytta stova til 

tunet på Kjøsnes sidan bygningane der var i dårleg stand. I 1925 selde Johannes 
Danielson Kjøsnes stova til dr. Trygve Bydal. Stova vart då flytt ut av tunet og ned til si 
noverande plassering ved vatnet der den har blitt nytta som hytte. Nocolay Astrup har 

laga ei teikning frå denne stova med tittelen «interiør».  
 

ASK 
ID 

18034
8 

Kjøsnes 
Lok. 1 

Arkeologisk 
minne 

 Fjernet Lokaliteten består av eit dyrkingslag. Det ligg på eit ope jordbruksområde på Kjøsnesi 
Jølster, eit par hundre metar NA for brua over Kjøsnesfjorden. 
Datering: Cal BC 1260-1050 

 

 

 

 

Nyare tids kulturminne 
To naust og fleire mindre båtstøer er lokalisert ved vatnet ved gravfeltet. Det eine naustet er 

registrert i Sefrak registeret, id nr 14310206024. Alder er ukjent, men objektet har vernekode 

raud. Naustet har fått ny kledning og nytt torvtak, men det innvendige grindbygget synest å 

vere uendra. Ved sidan av står eit nyare naust, dette er ikkje registrert i Sefrak, alder er ukjent. 

Det er også eit båtstø nokre få meter nord for Sefrak id nr 14310206024. På motsett side av 

odden, sør/sørvest for Ask id nr 87346-2 ligg eit båtstø til, dette er frå før 1957 (jf. ortofoto).  

 

 
Figur 13. Dei to nausta ved vasskanten, Sefrak id nr 14310206024 til venstre, fremst i biletet eit båtstø. 

Figur 14. Båtstø sør for Ask id nr 87346-2. 

 

 

 

Det er fem bygningar på gardstunet til bruk nr 1, berre ein av dei er registrert i Sefrak. Dette 

er våningshus id nr 14310206026, datert til 1800-talet, fjerde kvartal. Huset vart bygd på på 

1900-talet 3. kvartal (Matrikkelen). På flyfoto over området frå 1957 besto tunet av Sefrak id 

nr 14310206026 (det gule huset på bilete under) og den raude låven til venstre i biletet under, 

samt ein liten bygning nord/nordaust for låven.  

Figur 15. Gardstuna til bruk nr 1 og 2. Tunet til bruk nr 1 er lengst til venstre, det gule våningshuset er registrert i Sefrak, id 

nr 14310206026. 

 

 

 

Enkeltminn
e ID KULTURMILJØ  

Verne-
status 

Merknadar/ Tidfesting 
 

SEFR
AK ID 

14310
20602
4 

Naust  
 

Ukjent  

SEFR
AK ID 

14310
20602
6 

Våningshus, Kjøsnes  
 184, 1800 tallet, 4. kvartal 

BraArkiv: påbygd del i aust og vn i 193 (1900, 3. kvartal). 
 

 

 

 

Bruk nr 2 

 

Automatisk freda kulturminne 

Det er ikkje registrert automatisk freda kulturminne på bruket, men unntak av Ask id nr 

180350, ei kokegrop frå yngre bronsealder, denne er no fjerna. 

 

Enkeltminn
e ID KULTURMILJØ  

Verne-
status 

 
 

ASK 
ID 

18035
0 

Kjøsnes 
Lok. 2 

Arkeologisk 
minne 

 Fjernet Lokaliteten består av ei stor kokegrop. Den ligg på eit ope jordbruksområde på Kjøsnes, 
SV for E39. 
 Datering: Cal BC 1000-500 

Nyare tids kulturminne 

På gardstunet til bruk nr 2 er ein bygning registrert i Sefrak, id nr 1431206020, ei bu med 

datering til 1600-talet. Den har seinare vore ombygd og flytta, og har fått ny kledning og nytt 

tak rundt 1972 (Matrikkelen). Elles vart det bygd nytt våningshus på garden i 1929, låven 

noko seinare (Klakegg 1985:472).  

 

 

 
Figur 16. Sekrak id nr 1431206020 bak, til venstre i biletet og våningshuset på bruk nr 2 til høgre. 

 

 

Vidare er det eit naust på bruket som er registrert i Sefrak, id nr 14310206019. Dette skal vere 

frå 1700-talet, bygd med tømmer frå ein gamal kyrafjøs. Dette er eit naust for to båtar. På 50- 

og 60- talet fekk naustet utvendig kledning (Matrikkelen). Det er fleire båtstøer ved vatnet 

nær naustet, desse er frå før 1957 (jf. ortofoto). 

 



Rådgjevande Arkeologar 

Detaljregulering Kjøsnesbrua  Deltema Kulturminne og kulturmiljø  

 

 

28 

 

 

 
Figur 17. Flyfoto over bruk nr 1 og 2 frå 1957 (henta frå Norge i bilder). 

 

 

 

 
 

Enkeltminn
e ID KULTURMILJØ  

Verne-
status 

Merknadar/ Tidfesting 
 

SEFR
AK ID 

14310
20602
0 

Bu, Kjøsnes   

180, 1800-tallet 
BraArkiv: tidskode: 160 med spm. Ombygd 184 og 191- to buer sett oppå 
kvarandre ca 1890. øverste bua vart flytta ca 189010-15 m s/ø. 
Ca 1900 vartgongen avdelt av ein panelvegg og ny panel utanpå. 1972 nytt 
tak. 

 

SEFR
AK ID 

14310
20601
9 

Naust, KJøsnes  
 

170, 1700-tallet 
BraArkiv: tømmer etter gammal kyrafjøs. Trenagler i bjelkane 
Rundt 1955 vart ca to m nederst på veggane i s/v og N/ø panlekledd 
(utvendig). Tidlegare ope i brystet i nø og sv, kledd att i 1968. naust for to 
båtar 

 

 

 

 

Bruk nr 3 

 

Automatisk freda kulturminne 

 

På bruket er det registrert to automatisk freda kulturminne, ei gravrøys, Ask id nr 72960 og eit 

gravfelt Ask id nr 35827. Alle gravene er datert til jernalder. 

 

Ask id nr 72960 ligg på det flate neset like nord for Kjøsnesbrua. Mykje stein vart teken frå 

røysa til å byggje ferjekai.  Frå grava har ein flott utsyn over Jølstravatnet og over mot 

Hamneodden og Dvergsdal på sørsida, og Årdal, Helgheim, Hus og Husslåttene på nordsida. 

Figur 18. Ask id nr 72960, biletet tatt mot aust. 

 

 
Figur 19. Utsyn frå Ask id nr 72960 (biletet er tatt mot vest). 

Ask id nr 35827 er eit gravfelt med ein gravhaug (1) og ei gravrøys (2). Feltet ligg omlag 15 

m aust for naustet, Sefrak id nr 14310206025. 

 

 
Figur 20. Ask id nr 35827, biletet er teke mot nord/nordvest. 

 

 

 

 

Enkeltminn
e ID KULTURMILJØ  

Verne-
status 

 
 

ASK 
ID 

72960 Fetts fk. 
nr. 3 

Arkeologisk 
minne 

 Automatisk 
fredet 
 . R Røysa ligg ytst på det flate neset, 50 m NV for punktet der vegfyllinga over Kjøsnesfjorden 

tek til, 5 m N for ei 6-fota høgspentmast.Fritt utsyn vestover Kjøsnesfjorden.Røysa er 15 i 
tverrmål og godt 1 m høg. Den nordlegaste delen er klårt markert, tilvaksen med mose og lyng, 

med 20-30 cm store steinar/blokker stikkande i dagen. Heile den sentrale delen er mykje 
utkasta og avgrensinga mot S heller uklår. Tvers gjennom røysa har det vorte utkasta ei sjakt i 

aust-vestleg lei. Storparten av steinanen/blokkene er 20-50 cm store, men her ligg fleire blokker 
som er opptil 1,2 m store. Steinane og blokkene innanfor det utkasta området ligg tørre i dagen, 
men er mykje mosegrodde. Kring kantane på røysa veks det heller tett med lauvtre, for det 

meste bjørk og osp. Tvers over røysa går ein lågspent-leidning og i sørvestre kant står ein 
leidningstolpe.01848  

  

ASK 
ID 

35827 Fetts fk. 
nr 1/1-2 

Arkeologisk 
minne 

 Automatisk 
fredet 

    Haugresten fk.nr. 1/1 ligg 15 m O for naustet. Berre den sørvestlegaste kanten av 
haugen er att, medan resten er dyrka bort. Høgda mot vatnet er kring 1 m, og 
tverrmålet 6-7 m. Den attståande skalken er tilvaksen med grastorv og mose. Heilt på 

den sørvestlegaste kanten stikk to 40-50 cm store blokker i dagen.Røysa fk.nr. 1/2 ligg 5 
m O for nr. 1, 10 m NV for gjerdet mot nabobruket og 10 m opp frå vatnet. Røysa er 
bygd opp til ein knaus i V. Ho er 15 m i tvm. og 1,5 m høg. oppen er utkasta og ei eller 

mogeleg to hellekister er synlege i krateret. Desse er orienterte N-S. Røysa er tilvaksen 
med grastorv kring kantane, men elles ligg 20-50 cm store steinar/blokker i dagen. Dei 
er no mosegrodde. Røysa er heilt tilvaksen med krattskog, vesentleg bjørk og or. 

  

Nyare tids kulturminne 

 

På gardstunet til bruk nr 3 er det berre ein bygning som er registrert i Sefrak, id nr 

14310206028. Dette er ei bu frå 1800-talet. Denne er i dag bygd inn i driftsbygningen, som 

vart bygd rundt 1957 (jf. ortofoto og Klakegg 1985:476). Våningshuset vart bygd i 1961 

(ibid:476). Ein mindre bygning står like ovanfor våningshuset, alder er ukjend men han syner  

på ortofoto over området i 1957.  

 

 
Figur 21. Gardstunet til bruk nr 3. Sefrak id nr 14310206028 i venstre ende av den store driftsbygningen. Bygningen på 

høgre biletet er ei stove med ukjend alder. 

 

 

Ved vatnet, nokre meter vest for Ask id nr 35827, ligg eit naust, Sefrak id nr 14310206025. 

Dette er frå slutten av 1800-talet og registrert med kode gul. 

 

 
Figur 22. Sefrak id nr 14310206025, naust. 

Enkeltminn
e ID KULTURMILJØ  

Verne-
status 

Merknadar/ Tidfesting 
 

SEFR
AK ID 

14310
20602
8 

Bu, Kjøsnes 
  

 

1800- tallet 
BraArkiv:  Bygningen vart flytta om lag 100 m i 1884. Ny kledning inne og ny 
skorstein rundt 1950. Rundt 1977 ny kledning ute. Rundt 1950 vart det også 
gjort endringar i muren, mellom anna murt att open mur og laga dør. 
 

 
 
 

SEFR
AK ID 

14310
20602
5 

Naust  
 

184, 1800- tallet, 4. kvartal  

 

 

 

Verdivurdering 

KM 1, Kjøsnes gnr 30, er eit verdifullt kulturmiljø. Kulturmiljøet har stor tidsdjupne, med 

både automatisk freda kulturminne og kulturminne frå nyare tid. Alle enkeltminna har høg 

opplevingsverdi og kunnskapsverdi. Kulturmiljøet ligg i eit vakkert landskap, som er med på 

å styrkje opplevingsverdien til dei enkelte kulturminna og kulturmiljøet som heilskap.  

 

I 2011 vart det utarbeidd ein rapport over prioriterte kulturminne for framtidig tilrettelegging i 

Sogn og Fjordane («Tilstandsoversyn over tilrettelagde og planlagt tilrettelagde kulturminne i 

Sogn og Fjordane» utarbeidd i samband med prosjektet BARK - Bevaringsprogram for 

utvalde arkeologiske kulturminne og kulturmiljø i regi av Riksantikvaren). I Jølster kommune 

er gravminna på Kjøsnes (Ask id nr 55157, 72960 og 35827) lista opp som 2.prioritet (etter 

Hegrenes på Ålhus). 

 

 

Samla verdivurdering er stor verdi. 

6.2 KM 2 KJØSNESBRUA 

 

 

Jølstravatnet strekkjer seg vel to mil austover frå Vassenden, ved gardane Sunde og Kjøsnes, 

går den kring fem kilometer lange Kjøsnesfjorden inn til grendene Søgnesand og Lunde. 

Jølstravatnet og Kjøsnesfjorden vart i eldre tider nytta til samferdsel, vegar var det skrint med 

fram til midten/slutten av 1800-talet. Først vart det bygd samanhengande veg på nordsida av 

vatnet, seinare på sørsida og i Stardalen, og til slutt, ut på 1900-talet fekk også grendene i 

Kjøsnesfjorden vegsamband. Ein hadde no veg på kvar side av Jølstravatnet, men det var 

berre ved Vassenden ein kunne krysse vatnet. Snart kom ynskje om vegsamband over 

Kjøsnesfjorden. Sundet var smalt, berre 600 m og grunt, fleire små skjer var synlege. 

Tettstaden Skei utvikla seg etterkvart til å bli kommunesenter, og for grendene på sørsida av 

Jølstravatnet ville vegen dit bli mykje kortare ved ei bru over Kjøsnesfjorden.  

 

Sjølv om kommunestyret vedtok at ein skulle gå for ferje over Kjøsnesfjorden, starta 

anleggsarbeidet på prosjektet «Veg og bru Sunde- Kjøsnes» i 1942, som privat dugnad, og 

heldt fram i 15 år i form av arbeidsinnsats og pengegåver. Store mengder stein måtte til for å 

få køyreveg over sundet. I byrjinga, når isen hadde lagt seg, vart det køyrt stein ut på vatnet, 

det vart hogd råk der vegen skulle gå og lass etter lass vart dumpa. Ein stor arbeidsinnsats vart 

lagt ned, ikkje berre av folk i dei nærliggjande grendene, men folk frå Skei, Klakegg og Fonn 

var med på arbeidet med å dumpe stein i sundet. På denne måten kom det etterkvart til syne ei 

steinfylling midt ute i sundet. Seinare tok dei til å fylle stein frå land på kvar side. I 1957 vart 

det bygd bilveg ned til kvar fylling og hestesledane vart erstatta med lastebilar. Bygdefolket 

braut opp stein i åker og eng, og tok etterkvart også til med  sprenging, og fyllinga voks år for 

år.  

 

På slutten av 50-talet kom det første kommunale tilskotet, ei løyving til «dei naudsynlege 

midlar til boring og sprenging» og ei forskotering på 30 000 kr. I 1963 kom den første 

løyvinga frå fylket, kr 63 000 kr, og frå no av vart arbeidet drive fram som ordinært offentleg 

vegprosjekt. Kjøsnessambandet var klart til opning i november 1970 

(http://www.fylkesarkiv.no/kl/detalj/?id=5241). 
 

 
Figur 23. Kjøsnesbrua stod ferdig i 1970. 

 

Verdivurdering 

Kjøsnesbrua er eit kulturminne knytt til samferdsel i Jølster kommune. Brua var svært viktig 

for folket i grendene, særleg på sørsida. Måten bygdefolket tok initiativ til arbeidet, og 

arbeidet dei utførte med steinfyllingane, syner kor viktig det var for folket å få i stand veg og 

bru over sundet. Kjøsnesbrua er også ein god fiskeplass og ein stad der turistar stoppar for å 

fotografere den vakre og ville naturen. Arbeidet med brua byrja på ein særeigen måte og brua 

er i dag eit synleg vitnesbyrd om dette. Brua har likevel ikkje særleg høg alder, dette reduserer 

verdien av brua som kulturminne. 

Samla verdivurdering er liten verdi. 

6.3 KM 3 SUNDE 

 

KM 3 famnar om ulike eigedomar med nyare tids kulturminne i form av bygningar, under 

matrikkelgarden Sunde (gnr 35). Sunde var frå gamalt av ein stor gard, men bøndene var 

leiglendingar under Helgheimskyrkja og Apostelgodset (Joleik 1967:353). Det er ikkje 

registrert funn av verken faste eller lause fornminne på garden. 

 

I det følgjande kjem ein presentasjon av dei ulike eigedomane og kulturminna. 

 

Gbnr 35/15 

 

Ei bu frå 1800-talet, flytta til der den står no i 1950-åra, då fekk den også eit tilbygg. No nytta 

som sommarhus/ hytte (Matrikkelen). 

 

 
Figur 24. Sefrak id nr 14310201114. 

 

 

Enkeltminn
e ID KULTURMILJØ  

Verne-
status 

Merknadar/ Tidfesting 
 

SEFR
AK ID 

14310
20111
4 

Bu, Sunde  
 

1800-tallet 
BraArkiv: truleg flytta til Sunde på slutten av 1800-tallet, der det står no vart 
det flytta i 1950- åra. Nytt tilbygg i 1950- åra. 

 

 

 

Gbnr 35/23 Ungdomshus 

 

Sunde og Dvergsdal grendelag fekk bygd eit forsamlingshus som vart tatt i bruk i 1983 

(Matrikkelen), Sunde og Dvergsdal Grendatun. 

Figur 25. Sunde og Dvergsdal Grendatun. 

 

 

Gbnr 35/6 Sandvika 

 

Eit lite småbruk, Sandvika, eigedomen vart utskilt i 1896 (Matrikkelen). Småbruket har 

våningshus, driftsbygning og naust. Ingen av bygningane er registrert i Sefrak, men 

bygningane er truleg frå første halvdel av 1900-talet. Småbruket ligg fint til, og det er ikkje 

gjort større endringar i nyare tid. 

 

 

 

 

 

 

 

 

 

 

 

 

 

 

 

 

Gbnr 35/10 Trolltun 

 

Figur 26. Gbnr 35/6, eit lite småbruk med bygningar frå første halvdel av 1900-talet. Trolltun ser ein oppe til høgre i 

biletet.  

Eigedomen Trolltun  vart etablert i 1944 og er ei samling eldre hus flytta hit på 1950-talet 

(Matrikkelen). Staden vert nytta til ferie/fritid. Trolltun ligg høgt og fritt og frå her har ein 

godt utsyn over Jølstravatnet, Kjøsnesbrua og Kjøsnes.  

 

 
Figur 27. Trolltun. 

 

På biletet over ser ein Sefrak id nr 1431201089 bak til venstre. Denne stova skal vere frå 

1500-talet (noko usikkert) og vart flytta hit frå Dvergsdal. Bygningen er bygd saman med 

Sefrak id nr 1431201088, Krambu, via ein gang. Denne bygningen er datert til 1700-talet. 

Fremst i biletet over, står eit lite kvernhus, datert til 1800-talet 3. kvartal. Bygningen vart 

flytta frå Dvergsdal rundt 1950 (Matrikkelen). I samlinga er det ytterligare eit hus, men denne 

har ikkje opplysningar knytt til seg i Sefrak. Sjå bilete under. 

Figur 28. Den fjerde bygningen i Trolltun. I bakgrunnen ser ein Sunde og Dvergsdal grendatun. 

 

Verdivurdering 

 

Kulturmiljøet består av ulike eigedomar med nyare tids kulturminne  i form av bygningar. 

Forsamlingshuset til Sunde og Dvergsdal grendelag er av nyare dato, men er likevel ein del av 

den nyare historia til grendene. Sandvika, gbnr 35/6, er eit lite småbruk som ikkje har 

gjennomgått dei store moderniseringane i nyare tid, men bygningane er truleg ikkje eldre enn 

frå tidleg/midt 1900-talet. Gbnr 35/15 er ein fritidseigedom med eit eldre hus. Huset er bygd 

om og framstår som modernisert. 

 

Trolltun har den største kulturhistoriske verdien innanfor det definerte kulturmiljøet, med 

fleire eldre bygningar, det eldste kan vere frå 1500-talet og er i tilfelle automatisk freda. 

Verdien vert likevel noko redusert sidan staden eigedomen er etablert i nyare tid (1944) og 

samlinga med hus er flytta hit. Eigedomen Trolltun er i seg sjølv vurdert til å ha middels 

verdi. 

 

 

Samla verdivurdering er liten til middels verdi. 

7. OMFANG- OG KONSEKVENSVURDERING 
 

0-ALTERNATIVET 

I utgreiinga vert tiltaket vurdert opp mot 0-alternativet som er dagens tilstand i området. 

Omfang og konsekvens av tiltaket vert vurdert opp mot 0-alternativet, som per definisjon har 

intet omfang og ubetydeleg konsekvens.  

 

 

Alternativ 1 

 

 
Figur 29. Skisse over alternativ 1. 

 

 

 

 

I alternativ 1 vil det bli lagt inn to stopp i samband med brua, ei graskledd halvøy i nord og 

ein pir i sør. I nord er det tenkt utkikspunkt med servicebygg, bilparkering, båthamn og 

snuplass for buss. Øya vil bli utforma som ein voll, der sørvisbygget vert bygt inni vollen og 

ein gangsti fører gjestane opp på toppen til utkikspunktet. I sør vert det fylt ut areal på 

Jølstravatn-sida for å gje plass til langsgåande bilparkering der utsikta inn mot Kjøsnesfjorden 

er å sitt mest spektakulære. På austsida er det føreslått ein liten pir nord for brua, der ein kan 

opphalde seg og nyte utsikta. Vegbana vil bli noko heva i sør. 

KM 1 

 

Tiltaket vil ikkje kome i direkte konflikt med nokon av enkeltminna innanfor KM 1, men det 

vil bli ein indirekte konflikt i form av negativ visuell påverknad. 

 

Eksisterande Kjøsnesbru og fv. 451 delar i dag KM 1 i to og skapar ei barriere innanfor 

kulturmiljøet.  Både vegen og brua er likevel relativt diskré utforma og er ikkje mykje heva 

over vatnet og landskapet. 

 

Garden Kjøsnes er plassert i innlaupet til Kjøsnesfjorden, og plasseringa av gravminna på 

garden er ikkje tilfeldig. Gravrøyser og haugar var viktige eigedomsmarkørar og dei vart 

gjerne plasserte godt synleg, nær gardstuna, langs viktige ferdselsårer. Siktliner over til andre 

sentrale stader og andre gravminne var også viktig. 

 

Tiltaket vil bli eit dominerande element nær kulturmiljøet og forstyrre utsynet frå 

Nausthøgodden og gravminna der, mot Ask id nr 72960 og utover Jølstravatnet. Og motsett, 

frå Ask id nr 72960 mot Nauthøgodden og innover Kjøsnesfjorden. 

 

Omfang for KM 1 vert vurdert til middels negativt. 

 

KM 1 KONSEKVENS Middels negativ konsekvens (--) 

 

 

KM 1: Stor verdi for kulturmiljøet og middels negativt omfang gjev middels negativ 

konsekvens (--). 

KM 2 

 

Kjøsnesbrua er i seg sjølv definert som eit kulturminne, og ei endring og utbetring av denne 

vil nødvendigvis gje eit stort negativt omfang. Sidan verdien til kulturminnet er sett som liten, 

vil konsekvensane likevel ikkje bli så store. 

 

Omfang for KM 2 er vurdert til stort negativt. 

 

KM 2 KONSEKVENS Liten negativ konsekvens (-) 

 

KM 2: Liten verdi for kulturmiljøet og stort negativt omfang gjev liten negativ 

konsekvens (-). 

 

 

KM 3 

 

Tiltaket vil få ein negativ visuell innverknad på KM 3. Utsynet over vatnet og over mot 

Kjøsnes vert endra i forhold til det opphavlege. Sidan kulturmiljøet her er av ein annan 

karakter enn KM 1, og har vesentleg mindre verdi, vil den samla konsekvensen ikkje bli så 

stor som for KM 1. 

 

For Sefrak id nr 143102021114 vil ei heving av vegbana føre til at den vert meir dominerande 

enn dagens veg.  

 

Omfang vert vurdert til lite- middels negativt omfang. 

KM 3 KONSEKVENS Liten negativ konsekvens (-) 

 

KM 3: Liten- middels verdi for kulturmiljøet og lite- middels negativt omfang gjev liten 

negativ konsekvens (-). 

8. SAMANSTILLING 
 

 

 

Alternativ 1 

Kulturminne og 

kulturmiljø 

Verdi Omfang Konsekvens 

KM 1 Stor Middels negativt Middels negativ (--) 

KM 2 Liten Middels negativt Liten negativ(-) 

KM 3 Liten/middels Lite- middels negativt Liten negativ (-) 

 

 

Den største konflikten med tiltaket er i forhold til KM 1. Tiltaket vil ikkje medføre direkte 

konflikt med enkeltminne, men vil bli eit dominerande element nær kulturmiljøet og forstyrre 

utsynet frå Nausthøgodden og gravminna der, mot Ask id nr 72960 og utover Jølstravatnet. 

Og motsett, frå Ask id nr 72960 mot Nauthøgodden og innover Kjøsnesfjorden. 

 

Tiltaket er vurdert til å ha ein middels negativ konsekvens for kulturmiljøet. 

 

For KM 2 og KM 3 er tiltaket vurdert til å ha ein liten negativ konsekvens. 

 

 

10. AVBØTANDE TILTAK 
 

Den største konflikten med tiltaket er i forhold til KM 1 og den visuelle påverknaden det vil 

ha på kulturmiljøet. For kulturmiljøa vil det difor vere ein føremon å unngå høge og 

dominerande element, særleg på den nordlege halvøya. 

 

Gravminna på Kjøsnes er lista opp som nr 2 på lista over prioriterte kulturminne for framtidig 

tilrettelegging i Sogn og Fjordane («Tilstandsoversyn over tilrettelagde og planlagt 

tilrettelagde kulturminne i Sogn og Fjordane» utarbeida i samband med prosjektet BARK- 

Bevaringsprogram for utvalde arkeologiske kulturminne og kulturmiljø i regi av 

Riksantikvaren). Tilrettelegging av desse kulturminna ligg utanfor oppgåvene til dette 

prosjektet, men det er ein ide å ha informasjon om kulturminna, anten i sørvisbygget eller på 

utkikkspunktet og gjerne lage ein gangsti langs vatnet til gravminna på begge sider av brua. 

Dette ville gjere kulturminna meir tilgjengelege for publikum og auke både kunnskaps- og 

opplevingsverdien (ei tilrettelegging av kulturminne må gjerast i samråd med 

fylkeskommunen, kommunen og grunneigarar).  

11. POTENSIALVURDERING 
 

 

Automatisk freda kulturminne kan i denne samanhengen noko forenkla grupperast i fire 

kategoriar: 

 

 Strandbundne buplassar/aktivitetsplassar frå fangststeinalder. Typisk vert slike i ei §9 

undersøking (registrering) påviste gjennom manuell prøvestikking langs førhistoriske 

strandnivå (40x40cm hol med spade).  

 Kulturminne knytt til "utmarksnæringar" i bronse-, jern-, og mellomalder, i dagens 

utmark, synlege på overflata (kolframstillingsanlegg, jernvinne, hellarar mfl.). Hellarar 

og holer kan også vere brukt i steinalder, sjølv om dei ikkje er strandbundne. Typisk 

vert slike i ei §9 undersøking (registrering) påviste gjennom overflateregistrering, 

eventuelt i kombinasjon med sonderbor/manuell prøvestikking. 

 Spor etter førhistorisk jordbruksbusetjing, typisk lokalisert til historisk innmark 

(stolpehol, kokegroper, åkerlag mm.). Typisk vert slike i ei §9 undersøking 

(registrering) påviste gjennom maskinell sjakting med gravemaskin. 

 Kulturminne eldre enn 100 år i vatn eller sjø. Typisk vert slike i ei §9 undersøking 

(registrering) påviste av Sjøfartsmuseet gjennom undervannssøk/dukking. 

I planområdet er potensialet hovudsakleg knytt spor etter jordbruk frå bronse-, jern- og 

mellomalder og kulturminne eldre enn 100 år i vatn.  

 

Kjøsnes 

Den førhistoriske gardsbusetjinga er ofte lokalisert til små høgder/høgdedrag med god 

drenering. Ofte er desse stadane i dag dyrka mark eller under eksisterande gardstun. Ein veit 

at garden Kjøsnes har vore ein rik og mektig gard tilbake til, iallfall, jernalder, og at det har 

vore aktivitet på garden tilbake til bronsealder. Planområdet ligg likevel litt for lågt og nær 

vatnet til at det er noko særleg potensial for funn av førhistorisk busetjingsspor. Når det gjeld 

funn av dyrkningsspor eller andre aktivitetsspor, er det eit større potensial. 

 

Ask id nr 72960 ligg innanfor planområdet. Det er ikkje uvanleg at ein finn kokegroper og 

andre førhistoriske anlegg i tilknyting til gravrøyser. Samla sett vurderer vi at det er middels 

høgt potensial for funn av ikkje kjende automatisk freda kulturminne i planområdet.  

 

Sunde 

Planområdet vert ikkje vurdert til å ha potensial for funn av automatisk freda kulturminne. 

 

Kulturminne eldre enn 100 år i vatn eller sjø 

Bergen Sjøfartsmuseum vurderer at det er potensial for funn marine kulturminne innanfor 

planområdet. Denne vurderinga er gjort på bakgrunn av dei registrerte gravminna i plan- og 

influensområdet og at det er gjort funn av skipsvrak/båtdelar som, truleg, er eldre enn 100 år 

inst i Skeisbukta nord for planområdet. Dei har enno ikkje teke stilling til om potensialet er 

vurdert så høgt at dei vil krevje ein marinarkeologisk registrering (§9 undersøking) av 

planområdet (e-post 19.12.2017 Thomas Bjørkeland). 

KJELDER PÅ INTERNETT 

 

 Arkeologisk tilvekst: www.unimus.no 

 Askeladden: http://askeladden.ra.no  

 Fylkesarkivet: www.fylkesarkiv.no 

 NRK fylkesleksikon: 

https://nrk.no/nyheter/distrikt/nrk_sogn_og_fjordane/fylkesleksikon  

 Per Fetts serie «Førhistoriske minne på Vestlandet»: 

http://www.dokpro.uio.no/arkeologi/fett/fett_ramme.html  

 Norark (Norsk Arkeologi): http://www.norark.no/prosjekter/bjorset-skei/arkeologi-

langs-jolstravatnet-3/  

 Norge i bilder: http://norgeibilder.no/  

13. VEDLEGG: TEMAKART OG POTENSIALVURDERING 
 


